
Khaganga Bhujangaprayatam

க²க³ங்கா³பு⁴ஜங்க³ப்ரயாதம்

ௐ
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ௐ மோக்ஷோபாயாய வித்³மஹே । மாங்க³ல்யாயை ச தீ⁴மஹி ।
தந்நோ க³ங்கா³ ப்ரசோத³யாத் ॥
பு⁴ஜங்க³ப்ரயாதோர்மிவாஹப்ரவாஹாம்
பு⁴ஜங்க³ப்ரஶாந்தப்ரஸாத³ப்ரஸாராம் ।
பு⁴ஜங்கா³த⁴ராஜஸ்ரதா⁴ராபி⁴ஷேகாம்
ப⁴ஜே ஸ்வர்க³க³ங்கா³ம் ஸுவர்கா³பவர்கா³ம் ॥ 1॥
ஸதா³த³ர்ஶநாஸ்போ²டகாவ்யாபி⁴நவ்யாம்
ஸ்வஸௌந்த³ர்யஸம்ஸ்பூ²ர்திஶைலீக³பீ⁴ராம் ।
ஸதாலஸ்வரோங்காரஸாநந்த³லாஸ்யாம்
ப⁴ஜே நாத³க³ங்கா³ம் ஸ்வராமோத³த³ர்ஶாம் ॥ 2॥
க²க³ங்கா³ம் க³க³ங்கா³ம் முமுக்ஷுத்வதே⁴யாம்
வரஸ்நாநஸத்பாநஸஜ்ஜ்ஞாநபோ³தா⁴ம் ।
ஜலாபூதபுண்யாம் மஹாபூதநாம்நீம்
ப⁴ஜே ராக³க³ங்கா³ம் லயாவேக³வாஹாம் ॥ 3॥
வராநந்த³கந்தா³ம் ஸ்வராநந்த³ஸாராம்
சிதா³நந்த³ஸத்³பா⁴ம் சிராநந்த³கா³ங்கா³ம் ।
மதா³நந்த³கே³யாம் ஸதா³நந்த³கே³ஹாம்
ப⁴ஜே ஜ்ஞாநக³ங்கா³மநந்தாதி³ஶக்திம் ॥ 4॥
ஹிமாம்ஶுப்ரபா⁴ஸப்ரவாஹப்ரஹர்ஷாம்
ஸுரௌப்யாதிஶோபா⁴ம்பு³ஶுப்⁴ரப்ரவாஹாம் ।
ஹிமாக³ப்ரபா⁴வாதிஸத்த்வப்ரகாஶாம்

ப⁴ஜே ஸத்யக³ங்கா³ம் பரப்³ரஹ்மகாஶாம் ॥ 5॥
ஹிமாஹ்லாத³க³ங்கா³ம் நமாம்யாபவர்யாம்
க்ஷபாநாத²ஸம்ஸ்மேரசாருஸ்வரூபாம் ।
ஸலாலித்யவைசித்ர்யசித்ராபி⁴லேகா²ம்
ப⁴ஜே ஹிம்யக³ங்கா³ம் மநஶ்ஶாந்திஸௌக்²யாம் ॥ 6॥
ஸுகாவ்யார்பணாநந்த³ஸம்ப்ராப்திப⁴வ்யாம்
ஸுமாங்க³ல்யஸத்³பா⁴க்³யஸம்பத்திபோ⁴க்³யாம் ।
ஸுகா³நப்ரஸந்நாம் ஹ்ரு’த³ப்³ஜே நிஷண்ணாம்
ப⁴ஜே தி³வ்யக³ங்கா³ம் மதா³நுக்³ரஹாம்பா³ம் ॥ 7॥
கு³ருத்யாக³ரஜேந்த்³ரஸங்கீ³தக³ங்கா³ம்
ஸுபுஷ்பாபி⁴ஷேகப்ரமோத³ப்ரஸாதா³ம் ।
இஹாநந்த³ப⁴த்³ராம் பரஜ்ஞாநமோக்ஷாம்
ப⁴ஜே நித்யக³ங்கா³ம் வராம் மங்க³ளாபா⁴ம் ॥ 8॥
க²க³ங்கே³ பு⁴ஜங்க³ப்ரயாதே ஸுப⁴த்³ரம்
கவிப்ராணஸம்ஸ்பூ²ர்திபூதே ஸுப⁴த்³ரம் ।
ஸுராக³ஸ்பு²ரத்³ராக³யாதே ஸுப⁴த்³ரம்
ஸுப⁴த்³ரம் ஸுமாங்க³ல்யதே³ தே ஸுப⁴த்³ரம் ॥ 9॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தம்
க²க³ங்கா³பு⁴ஜங்க³ப்ரயாதம் கு³ரௌ ஸமர்பிதம் ।
ௐ ஶுப⁴மஸ்து ।

